
Վարկային պատմություն և ՍՔՈՐ գնահատական 

 

Վարկային պատմության էությունը. 

Վարկային պատմությունը հաճախորդի գործող և փակված ֆինանսական 

պարտավորությունների կատարման որակի վերաբերյալ տեղեկությունների 

ամբողջությունն է, որը հավաքագրվում է Վարկային բյուրոյում վարկատու 

կազմակերպությունների կողմից տրամադրվող տեղեկատվության հիման վրա: 

Հավաքագրվող տեղեկատվությունը համակարգվում է Վարկային բյուրոյի կողմից և ըստ 

անհրաժեշտության (Նոր վարկի դիմում, գործող վարկի մոնիտորինգ և այլն) 

տրամադրվում է համապատասխան իրավասություն ունեցող, հարցում կատարուղ 

ֆինանսական կազմակերպությանը: Հաճախորդի վարկային պատմությունը էական 

նշանակություն ունի վարկատու կազմակերպության համար՝ տվյալ հաճախորդի 

վարկունակության գնահատման և վարկի տրամադրման կամ մերժման որոշում 

կայացնելու նպատակով: 

Վարկային պատմության կարևորության և նշանակության վերաբերյալ կարող եք 

ծանոթանալ հետևյալ հղումով.  

Վարկային ՍՔՈՐ գնահատականի էությունը` 

Ֆինանսական կազմակերպությունը, որոշ վարկատեսակներ տրամադրելիս, 

կիրառում է հաճախորդի վարկունակության գնահատման սքորինգային համակարգ: 

Հայտատուի Սքոր գնահատականը հիմնականում ձևավորվում է վարկային 

պատմության տարբեր չափորոշիչներից, ինչի հիման վրա հայտատուի 

վարկունակությունը գնահատվում է բալային համակարգի միջոցով: Սքոր 

գնահատականը ֆինանսական կազմակերպությանը հնարավորություն է տալիս հաշվի 

առնելով հայտատուի նախկին և ներկա ֆինանսական պարտավորությունների մարման 

պարտաճանաչությունը, նոր պարտավորություններ ստանձնելու հաճախականությունը 

և այլ չափորոշիչներ, մոդելավորել և կանխատեսել հայտատուի հնարավոր վարքագիծը 

նոր տրամադրվելիք վարկի ժամանակահատվածում: Սքոր գնահատականի վրա ազդող 

գործոններն են. վարկային ծանրաբեռնվածություն, գրանցված եկամուտների 

առկայություն, նախկինում ուշացումներով վճարված պարտավորություններ և այլն: 

Վարկային պատմության յուրաքանչյուր հարցումը կարող է բացասական ազդեցություն 

ունենալ տվյալ հայտատուի ՍՔՈՐ գնահատականի վրա և նվազեցնել այն: 

<<ՀԱՅԷԿՈՆՈՄԲԱՆԿ>> ԲԲ Ընկերությունը կիրառում է Բանկի կողմից մշակված և 

ներդրված գնահատման սքորինգային համակարգը: 

Վարկային Սքոր գնահատականի կարևորության և նշանակության վերաբերյալ 

կարող եք ծանոթանալ հետևյալ հղումով.  

